
Ku soo Dhowaada Tirsiga 6aad ee Warsidaha AGA!

Goboleedka AfSoomaaligu (AGA), oo idiin soo gudbiya agoon isugu

waxgabadka arrimaha kore. Wixii ah fikrado iyo talobixin ku saabsan sii
hagaajinta, hannaaninta iyo horumarinta warsidahan aad ayaan u soo
dhoweynaynaa.

Sidoo kale, gacmo furan ayaan ku soo dhowaynaynaa qoraallada ay
soo gudbiyaan qalinleyda iyo ehelada Af-Soomaaligu.

Xuska Gobannimada iyo Xusuusta Hal-abuurka Godka ku sii Gurmaya

“Halyeeyadii ku hawigalay hubka hal-abuurku, nasiibdarro,
ma ay helin xusuustii iyo giimayntii ay mudnaayeen ”

Toddobaadkan daabacaadda loo dirayo Tirsigan
6aad ee Warsidaha AGA, waa mid xusuus gaar
ahaaneed u leh Soomaalida. Waa toddobaadka
ku caan-baxay “Toddobaadka Xorriyadda.”
Toddobaadkan xusuusta leh sannadkan wuxuu
soo galay xilli loo fadhiyo baroordiigda dhowr ka
mid ah ruug-caddaagii calan-sideyaasha u ahaa
afka Soomaalida iyo hal-abuurkiisa: Baroor-
diigda abwaan Maxamuud Cabdullaahi “Singub”
00 ay toddobaadkii tegey abaabuleen Golaha
Abwaannada; iyo baroordiigda abwaan Saxardi-
id Maxamuud Cilmi “Jabiye” iyo suxufi Cab-
dullaahi Maxamed Sheegow.

“Toddobaadka Xorriyadda” waa toddobaadkii ay
gumeysiga shisheeye ka xoroobeen saddex ka
mid ah shantii waaxood ee loo kala qaybiyay
Ummadda Soomaaliyeed. Maalmahan waxaa
dibad iyo gudeba ka socda damaashaadyada
munaasabadahaas qaaliga ah: 27ka Juun,
maalinkii Jabuuti ka xorowdey gumeysigii Fa-
ransiiska; 26ka Juun, maalintii calankii ugu hor-
reeyey ee Soomaali yeelato laga taagay bar-
tamaha Hargeysa, Maxmiyaddii Somalilandna ka
xorowdey gumeystihii Ingiriiska; iyo 1da Luulyo,
maalintii ay gumeysiga Talyaaniga ka hoos
baxday “Italian Somaliland” isla markaana lagu
guuleystey midnimadii labada gaybood iyo un-
kidda Jamhuuriyadda Soomaaliyeed.

Shaki kuma jiro kuwaasi in ay ahaayeen guulo
waaweyn, oo lagu gaarey halgankii dadka Soo-
maaliyeed, ayna hormuud u ahaayeen halyeeyo
laba qaybood ah. Qaybta koowaad waa hog-
gaankii dhaqdhaqaaqyadii  xornimo-doonka,
Qaybta labaadna waa hal-abuurkii fanka iyo
suugaanta. Labada qayboodba halyeeyo badan
ayaa u god-galay naf-hurkii ay u samaynayeen
mustagbalka ummaddooda. Qaybta hore,
halyeeyadii siyaasaddu wixii ay gabteen in ba-
dan waa laga warhayaa, xog-wadaagga
socdana waa la isugu tabiyaa. Dhanka kale,
laakiin, halyeeyadii ku hawlgalay hubka hal-
abuurka, xogta ku saabsan kaalintoodii, nasi-
ibdarro, ma ay helin iftiimintii, xusuustii, qii-
mayntii iyo faafintii ay mudnayd.

Taasina waxay dhaawac ku tahay dhaxalka
gaaliga ah ee Soomaalidu ku faani karto.
Waxay abaal-dhac ku tahay

halyeeyada hal-abuurka fan iyo suugaaneed ee
u heellan, kor u gaadidda sharafta ummaddoo-
da iyo cambaaraynta cilladaha cagabadda ku
ah horumarka ummadda, kuwaas 0o ay hooyo
u tahay gqabyaaladdu, kuna xigto damiir-
xumadu.

Laga soo bilaabo xilligii xornimo-doonka ilaa
xilliyadii ku xigey ee hoggaan-xumada, marin-
habow maamulka, burburinta dawladnimada iyo
dagaallada sokeeye; intaas oo dhan waxay hal-
abuurka iyo abwaannadu ku qayladhaamina-
yeen suugaan dadka uga digaysa falalka
Xunxun, uguna baaqaysa tubta toosan. Waxay
dadka ku wacyigalinayeen in laga koro
gabyaaladda, iyo in danta guud laga sare mari-
yo tan gaarka ah. Nasiib-darro, ma ay helin cid
dhego iyo dhugmo u leh ku-camal-falka murtid-
aas ay ka daali waayeen ku celcelinteeda; ma-
na helin cid siisa abaalgudkii ay ummadda ka
mudnaayeen. Waa halkii uu abwaankii weynaa
Cabdillaahi Suldaan Tima-cadde uga ca-
laacalayey, “Anuun baw damganayee dheguhu,
uma daloolaane”.

Munaasabaddan xusuusta mudan, Akadeemiye
-Gobleedka AfSoomaaliga oo ku hadlaysa
magaca bahda ilaalinta AfSoomaaliga iyo hal-
abuurkiisa, waxay ummadda Soomaaliyeed u
tabinaysaa laba dhambaal: dhambaal hambalyo
ku aadan toddobaadka  gobannimada.
Dhambaalka kale, waxaan, ummadda uga tac-
siyeyneynaa geerida is daba-joogga ah ee ay
sidii tusbax go’ay godka ku sii gurmayaan ruug-
caddaagii hormuudka u ahaa hal-abuurka Soo-
maalida, kuwaas oo ay ugu geeri dambeeyeen,
Allaha u naxariistee, abwaan Singub, abwaan
Saxardiid Jabiye iyo suxufi Sheegow. Waxan
dadka Soomaaliyeed iyo madaxdooda ku boor-
rinaynaa, in ay qiimeeyaan abwaannadooda,
afkooda hooyo iyo hal-abuurkiisa, kuna camal-
falaan hogatusaalayntooda!

Guddoomiyaha AGA
Dr. M. D. Afrax

Qisada Maana-faay:
Farriimo Dhumuc leh iyo Afshaxannimo Faneed

Maana-faay waa sheeko-faneed la qoray 1979,
iyadoo taxane maalinle ah ayayna ku soo bixi
jirtay Wargeyska Xiddigta Oktoobar, si aad ahna
waa loo jeclaystay. Kaddibna waxaa laga dhigay
buug ah nooca sheeko dheer ama ‘qiso’ ama
‘novel’, giyaastii 300 bog ah, waxaana Mugqdisho
lagu daabacay 1981. Waxaa xigay Sweden 1993
iyo Ingiriiska UK 1997. Waxaa dhowaan soo
baxay daabacaddii 4aad oo lagu daabacay Ingi-
riiska 2018. Sidoo kale, waxaa jiray in idaacado
kala duwan uu akhriskeedu ka baxay.

Qisadan waxaa loogu magac daray gabadha
udubdhexaadka u ah sheekada oo la yiraahdo
‘Maana-faay Xaaji Muumin’; waxaana qoray
goraaga caanka ah Dr Maxamed Daahir Afrax.

Sheekadani waxay inna dhex geyneysaa noloshii
Muqdisho ee 40 sanno ka hor, xilli magaalonimad-
eedu maraysay meeshii ugu sarraysay ee ay mar
gaadhay; ayse madaxmartay dhaganxumo aan
lala gabbanayn, sida xaabsiga lacagta, u haliilka
tumasho waalli ah oo aan loo kala harin rag iyo
dumar, dhallinyaro iyo waayeel; ayna horseed ka
ahaayeen madaxdii laga sugayey inay dadka ku
hoggaamiyaan dawga toosan.

Sadaradan soo socda, si kooban ayaan ugu
faaqidi doonaa farrimaha iyo afshaxannimo
faneed ee ay kulnasatay Maana-faay.

[) Farriimaha Qisada

Qisadani waxay saafaysaa dhagammada iyo
fikradaha bulshada ka dhex jiray, waxayna farta
ku fiigaysaa kuwooda gurracan ee halista ku ah
bulshada, waxay ka gaylodhaaminaya 'dhiglaha
mujtamaca ku dhex jira' [b.263]; waxayna ka dar-
daarwerinaysaa cawaaqibxumada ka dhalan kar-
ta, waaba ta ka dhalatay ee toban sanno
dabadeed ay burburtay magaaladii Muqdhsho
dadkeediina kala haaday e!!

Dhagammada gurracan ee Maana-faay farta ku
fiigaysaa waa afar nooc, oo kala ah:

1) Kutagrifalkii hantida iyo awoodda ummadda ee
ay ku kacaan 'kuwa xukunka iyo xoolaha hay-
sta' [b. 285] una adeegsada dano gaar ahaaneed
iyo 'burburinta da'yarta iyo danyarta' [b. 283].
Waa qolada uu matalayo Jaamac Dhegey iyo
odayada saaxiibbadiis ah.

2) Dhagammo gaboobay oo aan la jaanqaadi ka-
rin casrigan, cargaladna ku ah bulshada, sida qal-
afsanaanta aabbayaashu kula dhagmaan ubad-
kooda iyo guurka khasabka ah ikk.

Dhagammadan waxaa tusale u ah habdhaganka
Xaaji Muumin & Jaamac Dhegey.

3) Dhagammo innagu cusub oo la socda no-
losha casriga, lana bido ilbaxnimo ama
maaweelo, runtiise ‘aafo’ ah. Waxaa ka mid ah
balwadaha gaadka, khamriga, tumashada ikk.
waxaa xilliyadaas soo ifbaxay dumar ‘fataalidda’
meherad ka dhigtay, guryana u furtay isugaynta
ragga iyo dumarka. ‘Jaamac Dhegey, dhal-
linyarannimada balwaddu dilootay ee Kulmiye,
iyo shirkadda ka ganacsiga gabdhaha curdinka
ah ee Beyddan Shabeel.

4) Nooca afraad waa dhagammo qgayb ka ah
dabciga aadmiga, meel iyo xilli uu joogaba, oo
ay qgisadu baraarujinayso; waxaana ka mid ah:

b) Is-afgaranwaaga labada jiil ee waayeelka iyo
dhallinyarada (generation gap); iyo (t) loolanka u
dhexeeya hidderaaca dhagammada soojireenka
ah iyo casriyaynta (tradition vs modernity). Tani
waxaa tusaale u ah kalamaanka u dhexeeya
Xaaji Muumin iyo gabdhaha uu dhalay iyo, sidoo
kale, Axmed iyo aabbihii Jaamac Dhegey.

Tusaale ahaan, Xaaji Muumin wuxuu ku dhegan
yahay dhaganka Banaadiriga, wuuna ka maaga-
yaa inuu gabdhihiisa u guuriyo wiil ‘lamma-
goodle’ ah, isagoo ka duulaya maahmaahda Ba-
naadiriga ‘misbaax minankaaga u baahan minan
dadow ma la geeyo’. Gabdhihiisu dhagankan
kuma qanacsana, waxay is jeclaadeen, isna
calfadeen wiilal lamma-goodle’ ah!

Guud ahaan, afarta noocba waa dhagammo iyo
fikrado bulshada ku dhex legdamaya. Hadii aan
lagu baraarugin, si sax ahna loola falgelinna,
waxay wiiqi karaan fayoobida qofka iyo bul-
shada oo shardi u ah horumarka.

Waxay ku baagaysaa isbeddel bulsho iyo ‘in la
dabargooyo dhammaan dhagannada gaboobay
ee horumarka caqabadda ku ah iyo kuwa cusub
ee [ay] ka soo fufayaan cudurrada bulshada ku
dhex faafay’ [b. 296]. Waxay hoosta ka
xarriigaysaa in fayoobida bulshadu shardi u
tahay horumarka iyo gaarista nolol habboon
‘horumar lama higsan karo la'aanta bulsho
fayow’ [b. 297].

Farrimahan dhumucda leh waxay gisadani ku
tebinaysaa si farshaxannimo iyo xallad leh, saa-
mayn iyo raadna reebaya.

II) Afshaxanka iyo Habgoraalka Faneed
Maana-faay waxay ku qoran tahay habqoraal
faneed aad u heer sarreeya oo u yeelay laba
arrimood: dhumuc iyo qotodheeri ay ku
tebinayso farriinta ay xambaarsan tahay, uuna
akhristuhu si xoog leh ugu saamoobayo; tan
labaadna waa.

Afshaxannimada gisadan waxaa ka mid ah:
1) Sifaynta & Hummaagaynta; si xirfadaysan
ayuu qoraagu sawirmaskaxeed uga abuurayaa
dhacdada, goobta, qofka iyo xaaladaha kale ee
ku xeeran. Wuxuu ka adeejinayaa dareemayaa-
sha akhristaha, sida aragga, magalka, taaba-
shada iwm.

2) Adeegsiga lugad sahlan, kana dhisan ‘weero
gaagaaban’ oo qofku aanu ku dhex lumayn iyo
‘erayo tayo leh’ oo ay weheliso adeegsi xirfa-
daysan oo dhumuc iyo quruxba u kordhinaya.
Waxaad arkaysaa erayadii miyiga oo uu u
adeegsanayo aaladaha casriga, sida
‘afdhuublaynta fatuuradda’ (b.39). afdhuublayn
waa orod geelu caan ku yahay.

3) Adeeegsiga lugad ku habboon xaaladda iyo
gofka hadlaya. Maana-faay waxay ku hadlaysaa
af Reer xamar, Jaamac Dhegeyna afkuu miyiga
kala yimid, Kulmiyena afka dhallinyarada reer
magaalka. Sidoo kale, qoraagu wuxuu
adeegsanayaa hadal ku habboon marba
mawgqifka iyo magaamka la joogo; u fiirso wuxuu
Axmed jaamac kala doodayaa saaxiibkii Kulmiye
arrimaha uu ku khaldan yahay, halka uu aabbihii
Jaamac Dhegey aad uga gaabsanayo ixtiraam
dartiis, waa siduu dhaganku yahay e!

4) Dhexgalka iyo akhrinta dareenka qofka,
fikirkiisa iyo isla hadalkiisa iwm. Sida falangayn
cilmi-nafsi ah, wuxuu u dhaadhacayaa dabee-
cadda nafta aadanaha ee khayrka iyo sharku ku
loolamayaan, ilaha sharka iyo fursadaha khay-
rkuna ku gadaaman yihiin!

5) Saafidda xaaladda bulshada: sifaynta dha-

ganka, fikradaha, mashaakilka iyo xaaladaha
(R=laa) alsk)ama (Social phenomenon) is dhex
mushaaxaya.. waxay ka dhigan tahay duruus
cilmi-ijtimaac ah oo falanqaynaysa bulshadii
Mugqdisho 40 sanno ka hor.

Afshaxannimada faneed ee gisadani waxay ka
soo burqanaysaa adeegsiga xirfadaysan ee
lugadda iyo xulashada erayada,
shakhsiyaadka iyo kalinta ay jilayaan oo isku
sar go'an, falkinta  dhacdooyinkeeda,
adeegsiga qurxiyeyaasha hadalka iyo qalabka
afka maldahan, iyo sifayn xeeldheer o0
abuuraysa hummaagyo qofka loo hordhigayo
sida filimmada lagana adeejinaya dareema-

yaashiisa sida aragga, maqalka iwm.
Gabaggabadii

Maana-faay abla ablaynta sheeko-faneedyada
waxay kaga aroortaa nooca arrimaha bulshada
(social novel). Waxay lafaguraysaa arrimaha
ay ka mid yihiin, faqgriga iyo dhibaatadiisa, arri-
haweenka, arrimaha

maha carruurta,

mashaakilka bulshada iyo waxyeelladooda.

Waxay ku baagaysaa dabargoynta
dhagammada gurracan si loo helo bulsho

fayow 00 gaarta horumar iyo nolol habboon.
Qisadan Maana-faay waxay kulansatay
farriimo dhumuc leh iyo afshaxannimo aan laga
xiise goynayn, sidaas darteed, ayay u mudan
tahay inaan ku magacawno ‘Horyaalka Sheeko

-faneedda Soomaaliyeed’!!

W.Q. Bare Sare
Mustafa Fayruus

o apouoron ADDY=DUODW \

Afmaldaha iyo Hal'abuurka Suugaanta

Afmaldahe waa erey innoo sheegaya hadal aan
la qayaxin. Haddaan sii jilciyo waa hadalka sida
loo yiraahdo maahee, u dhacaya si kale oo ka
duwan. Tusaale ahaan waa iyadoo dad laga had-
layo oo misana gorayo loo heeso. Sida ku cad
tixdan uu triyay Saahid Qamaan:

Gammaankiina badan Feytinow,
gobolba waa cayne
Qaar baan ka goor iyo ka goor,
godolka dayneyne
Qaar baan garmaamana la barin,
gaabisnaw dhalane
Gabxa lagu shakaalyow sengihii,
gaabi orodkiiye
Gacalnimo haddaad naga rabtaan,
go’aha noo doorsha

Afmaldaha waxaa loo adeegsadaa guud
ahaanba halabuurka jaadadka kala duwan ee
suugaanta, tix iyo tiraab labadaba, sida: maah-
maahda, halxiraalaha, googaaleysiga, maansa-
da, sheekooyinka iwm.

Tusaale aan tusaale u soo qaato dhanka tiraabta
sheeko-hiddeedii tisqaaday ee aheyd. Wiilkii diin
barashada u doontey deegaan aad uga fog, ber-
inkii ay yiilleen. Laba farrimood oo ku jirey oo ay
isddhaafsadeen wiilka iyo aabbihii oo kala ahaa
sidan:

Wiilkii: “Aabbow shanta salaaddood, weyso
quraan ku tukadaa.”

Aabbihii: “Wiilkeygiiyoow bishu waa soddon, bal-
liguna waa buuxaa.”

Labadaa farrimoodba markaan dhuuxno macna-
gudbintooda waxaan ogaaneynaa iney afmaldah
ku saleysan yihiin. Tusaale ahaan, haddaan
macneyno farriinta wiilka uu maldahay waxey u
dhaceysaa: “Aabbow afar iyo labaatankii saac,
mar keliya ayaan wax cunaa oo qatooyaa igu
dishey meesha.”

Farrinta aabbahana waxay u dhaceysaa:
“Wiilkeygiiyoow, waxaan ku soo dhiibey soddon
cad hiliba iyo qunbe subag afka haya.”

Googaaleysiga iyo halxiraalaha ayaa iyagana ah
jaad-tiraabeedyo la maldaho gebi ahaantooda.
Marka aad u dhabagasho dhammaan
googaaleysiyadii tisqaaday waxaad ogaaneysaa
iney ku dhisan yihiin afmaldahid; mana jiro
googaaleysi aan ku saleysneyn afmaldah.
Tusaale ahaan sida ku cad googaaleysiyada
hoos ku qoran:

mana jiro googaaleysi aan ku saleysneyn af-
maldah. Tusaale ahaan sida ku cad
googaaleysiyada hoos ku qoran:

Wax cirka taar ku leh, dhulka taar ku leh, ta-
googo orgi leh, oo tunka shaash ku leh.

Jawaabtu waa coomaadiga {nooc ka mid ah
gorgorkay}

Wax so’ leh oo sar leh oo suun leh oo seed
leh, 0o aan nin sooryo ku deeqin.

Jawaabtu waa majinta ariga.

Xeradeyadu waa wada ul, misana ul la gaato
ma leh. Jawaabtu waa geesaha ariga.

Dhanka halabuurka maansada markaan ee-
gno, afmaldahyadu tiirdhexaad ayay u vyihiin.
Waxay heemaaliyaan farshaxnimadeeda
maanseed, waxay kaalin weyn ka geystaan
aftahamadeeda, waxay dhumuc cusleeyaan
macna-gudbinteeda. Sidaa darteed, ayaan
Tixda looga maarmeyn in afmaldah lagu
sooho falkadeeda, si ay u noqoto maanso
dhaxalgal ah, duluc shishe u godan leh, la
majeerto oo aan laga xiisa dhicin gundheer-
ideeda murtiyeed, jiilba jil ka dhaxlo oo tis-
gaada.

Tusaale aan u soo gaadanno jawaabtii Feytin
uu ka bixiyey gabeygii Saahid Qamaan ugu
duurxuley afmaldahidiisa tixeed ee uu yir:

Hadal gar ah ayey Saahihdow,

gobi la yeedhaaye.
Nin gammaan yaqaan maqasha wuu,

gaasa bixiyaaye.
Waa laba gu’ iyo deyr jir aan,

fuulinkeed geline.
Waa taas gankeedii suryaha,

loogu cows guriye.
Maxaad nagu geleysaa haddaad,

fuuli garan weysey?

Afmaldahyadu waa jaadad kala duwan,
waxaana ka mid ah:

Duurxulka maansada:
Ekeynta maansada:
Humaageynta maansada.
Qofeynta maansada.

Ekeyn-qofeynta maansada.
W.Q. Bare
Cabdullaahi Sh. (Gacanka)

Bandhigyada Yurub iyo Daahfurka Maana-faay Cusub

Xaflado
cusub ayaa lagu gabtay magaalooyin ku yaal

lagu soo bandhigayo Maana-faay

Yurub. Xafladahani waxay ibofur u ahaayeen
bandhigyo is daba socda oo loo samaeeyay,
welina loo samaynayo dalka iyo qurbaha laba-
daba, daabacaadda cusub ee Qisada Maana-
faay, ahna daabacaadddeedii afraad.

UK: Daahfurkii
waxaa nasiib u yeeshay magaalada Bristol,

Bristol, ugu horreeyay

Ingiriiska. Xaflad si heer sare ah oo ay
23/3/2019 soo agaasimeen jaaliyadda Soo-
maaliyeed iyo ururka Horumarinta Dhaganka
iyo AfSoomaaliga (HADHSO) ayaa Igu daah-
furay Maana-faay-da cusub, waxaana ka soo
gaybgalay dadweyne ka kala yimid daafaha
dalka Ingiriiska.

Goobta waxaa ka hadlay akhyaar uu ka mid
ahaa Prof. Cabdulgaadir Ruumi, wakiilka Aka-
deemiye-Goboleedka AfSoomaaliga ee laanta
UK. Waxaa madasha lagu soo khatimay sha-
haado-sharaf lagu maamuusay Dr Maxamed
Daahir Afrax oo uu guddoonsiiyey hoggaami-
yaha HADHSO, Axmed Dhagaxtuur.

Xaflad
Maana-faay, ayna ka

Gothenburg, Sweden: lagu soo
bandhigay sheekada
soo gaybgaleen dad isugu jiray qorayaal, ab-
waanno, culumaa’udiin, saxafiyiin iyo waxgar-
ad kale, ayaa 30/3/2019, ayaa lagu qabtay

magaalada Gothenburg, Sweden.

xafladda ayaa waxaa ka hadlay Shiikh Cab-
diraxmaan Shiikh Muxyadiin Celi, qoraa Ax-
med Maxamuud Calasow iyo Dr. Cabdullahi
Shiikh Xuseen (Hantiwadaag).

Ugu dambayntiina waxaa lagu khatimay had-
iyad buugaag lagu maamuusay Dr. Maxamed
Daahir Afrax 0o uu guddoonsiiyey Axmed Nuur

SOAS, London, UK: Bandhigyada Yurub ee
gugan waxaa lagu soo gabagbeeyay xaflad bal-
laaran oo 4/4/2019
SOAS-London, UK,

Bandhiggan waxaa ka hadlay qoraaga ruugcad-

lagu qgabtay Jaamacadda

daaga Saciid Jaamac Xuseen, Prof. Cabduqgaadir

Ruumi, Cabdiraxmaan Abtidoon iyo Maxamed
Cabdullaahi Cartan. Waxaa kale oo ka hadlay Dr.
Martin Orwin oo ah xeeldheere af Soomaaliga ka-

na tirsan Jaamacadda SOAS.

Dhammaanba bandhigyada Yurub lagu qgabtay,
goraaga Maana-faay Dr Maxamed Daahir Afrax
wuxuu warbixin kooban ka bixinayay waxyaabihii
ku dhaliyay inuu gisadan qoro, iyo waayihii iyo du-
ruufihii ku xeernaa soo bixitaankeeda. Waxaa kale,
00 uu mahadnaq iyo bogaadin u soo jeediyay jaali-
yadaha qurbaha iyo ururradii iska xilsaaray
gabangaabada bandhigyadan iyo dadweynaha ka
so0o qaybgalayba.

Sidoo kale, qoraagu wuxuu u saxeexayay buugaagta
gisadan dadweynihii ka soo gaybgalay.

Bandhigga Muqdisho ee Maana-faay Cusub

Xaflad ballaaran oo si habsami leh loo soo0
agaasimay oo lagu soo bandhigayay daaba-
caadda afraad ee Buugga Maana-faay ayaa
29/4/2019 lagu qabtay Muqdisho.

Bandhiggan oo ku lammaannaa “Xuska Maalinta

Caalamiga ah ee Buugga iyo Dhowrista
Xuquuqgda Hal'abuurka”, waxaa loogu magac-
daray “Bandhigga Mugqdisho ee Maana-faay
Cusub” oo lagu qabtay Beerta Nabadda, waxaana
ka soo qaybgalay boqolaal qof oo isugu jiray
gorayaal, abwaanno, xildhibaanno, saxafiyiin
fannaaniin, dhallinyarada daneeya akhriska iyo
goraalka iyo guud ahaanba ehelada afka, dha-

ganka iyo hal'abuurka.

Bandhiggan waxaa soo qabangaabiyay Aka-
deemye-Goboleedka AfSoomaaliga oo kaasha-
naysa bahweynteeda kala ah Golaha Abwaanna-
da Soomaaliyeed, Naadiyada Banaadir, Jiilka Ra-
jada, Xamar, SomaliPen, Golaha Maskaxshiil,
Naadiga Hilin-Hayaan iyo Xarunta Guryo-samo.

Guddooomiye Ku-xigeenka Akadeemiye-
Goboleedka AfSoomaaliga (AGA), Xildhibaan
Maryan Cariif Qaasim, oo ka hadashay furitaankii
munaasabadda ayaa sheegtay shacbiga Soo-
maaliyeed ee ku dhagan magaalada Muqdisho
inay nasiib u yeesheen bandhigga buugga Maana
-faay oo afartan sano ka hor lagu qoray isla
magaalada Muqdisho. Xildhinaaddu waxay Qisa-
da Maana-faay ku tilmaantay inay tahay “dhaxal
ay xaq tahay in jiilba jilka ka dambeeya uu u sii
gudbiyo”.

Bandhiggan waxaa qayb ka ahaa aqooniswey-

lagu faaqidayay qisada Maana-faay,
waxaana soo jeediyay guddoomiyaha Guddiga

daarsi

Warfaafinta, Dhaqanka iyo Isgaarsiinta ee Golaha
Baarlamaanka Federaalka Xildhibaan

Khaalid Macow, qoraa Dayax Axmed Max-
amed, Bare sare Mustafa Fayruus, Ustaad
Cabdulaahi Shiikh Aadan (Gacanka), iyo
Macallin Cabdugaadir Cabdi Axmed (Jubba).

Xeeldheerayaashani waxay si qotodheer u
faagideen Qisada Maana-faay, farshaxan-
nimadeeda iyo farriimaha ay tebinayso.

Waxaa kale oo bandhigga qayb ka ahaa mak-
tabadaha iibka oo goobta keenay buugga
Maana-faay iyo in dadweynaha lagu sharfay-
ay in buugga loo saxeexo.

Khadar Cabdi Cabdullaahi oo ku hadlayay
magaca gabangaabiyaasha mu-
naasabaddaas ayaa sheegay inay ku farax-
san yihiin bandhiigga fiican ee loo sameeyay
sheekada Maana-faay, una mahadnaqay
kasoogaybgalayaasha.

Xafladdan waxaa soo xiray Kusimaha
Guddoomiyaha Golaha Abwaannadda Soo-
maaliyeed Abwaan Xirsi-dhuux Maxamed oo
tiimaamay giimaha afka iyo dhaganku ugu
fadhiyo dhallinyarada. Wuxuu bogaadin u
diray qoraaga Qisada Maana-faay Dr Max-
amed Daahir Afrax. Gabagabadii wuxuu ma-
hadnaq ballaaran u soo jeediyay dadweynaha
ka soo gaybgalay iyo cid kasta oo kaalin ka
gaadatay agaasimidda xafladdan.

Xildhibaan Maryan Cariif Qaasim
oo ku Baaqday Sharci llaaliya
Xuquugqgda Hal abuurka

Guddoomiye  Ku-xigeenka Akadeemiye-

Goboleedka AfSoomaaliga, Xildhibaan Maryan
Cariif Qaasim, ayaa ku baagday samaynta sharci
lagu ilaaliyo xuquuqda fikirka iyo hal abuurka
(copyright), kuna tilmaantay inuu yahay xil inna

sugaya.

“Si loo dhiirrigaliyo hal abuurka iyo qalinlayda
Soomaaliyeed, waxa loo baahan yahay inay
xukuumaddu diyaariso sharci dammaanad
gaadaya xuquuqda fikirka iyo hal’abuurka gofku

leeyahay” ayay tiri Xildhibaan Maryan Cariif.

Hadalkan ayay waxay ka jeedisay munaasabad
ay Akadeemiye-Goboleedka AfSoomaaliga ku
gabatay Muqdisho, laguna xusayay maalinta
caalamiga ah ee buugga & dhowrista xuquugda
hal-abuurka, oo la xuso 23 Abriil ee sannad kas-
ta. Munaasabaddan waxaa kale oo lagu daah-

furay buugga caanka ah ee Maana-faay.

Xildhibaan Maryan Cariif waa ganuunyahan iyo
goraa ka tirsan “Naadiga Hal'abuurka iyo Qal-
inleyda Soomaaliyeed - SomaliPen”, iyo sidoo
kale,

Guddoomiye-kuxigeenka Akadeemiye-

Goboleedka AfSoomaaliga.

Ika AfSoor

y of Somali

Xuska Maalinta Caalamiga

ah ee Buugga oo Muqdisho
lagu Qabtay

Xaflad lagu maamuusayay ‘Maalinta Caalamiga
ah ee Buugga iyo Xuquuquda Hal'abuurka’, oo
ay S00 gabangaabisya Akadeemiya-
Goboleedka AfSoomaaligu ayaa 29/4/2019 lagu
gabtay Mugdisho.

Hay'adda UNESCO ayaa u astaysay 23 Abriil
ee sannad kasta inay noqoto ‘Maalinta Caalami-
ga ah ee Buugga iyo Xuquuquda Hal abuurka’
si loo muujiyo giimaha buuggu u leeyahay ho-
rumarka iyo nolosha, iyo ahmiyadda ay leeda-
hay ilaalinta xuquugda hal abuurka. Buuggu
waa weelka ee innoo ilaaliyay aqoontii hore,
halka dhowrista xuquuqda hal abuurkuna dhiirri-
gelinayso alkumidda aqoonta.

Akadeemiye-Goboleedka  AfSoomaliga 0o
kaashanysa saaxiibbada ay bahwadaagta yihiin
waxay sannad kasta gabtaa munaasabad lagu
xusayo maalintan; waxayna ku lammaanisaa
soo bandhigidda buug laga soo xulay kuwa

dhowaan la daabacay.

Sannadkan Akadeemiye-Goboleedku waxay u
soo xushay in bandhigga Buugga Maana-faay

lagu lammaaniyo munaasabaddan.

Dardargelinta Laamaha
Akadeemiye-Goboleedka
ee Qaaradda Yurub

Guddoomiyaha Akadeemiye-Goboleedka AfSoo-
maaliga (AGA), Dr. Maxamed Daahir Afrax, ayaa
socdaal qaatay dhawr bilood waxa uu ku soo
kala bixiyay gaar ka mid ah laamaha Akadeemi-
yada ee ku yaal Qaaradda Yurub.

Dr. Afrax oo socdaalkiisu la xiriiray dardargelinta
hawlaha Akadeemiye-Goboleedka AfSoomaali-
ga ee laamaha Yurub, waxa uu si kala
goonigooni ah u boogday laamaha ay AGA ku
leedahay magaalooyinka London, Bristol iyo
Gothenberg, isaga oo xarumahaas kulamo kula
yeeshay wakiilada iyo hawlwadeenka Akadeemi-
ya-Goboleedka ee magaalooyinkaas.

Guddoomiyaha Akadeemiye-Goboleedku intii uu
socdaalkiisa ku gudo jiray waxa uu laamaha
AGA ee YURUB qaarkood u magaacaabay
wakiillo iyo hawlwadeenno cusub.
Dardargelintani waxay qayb ka tahay qorshayaa-
sha ay Akadeemiye-Goboleedka AfSoomaaligu
ku horumarinayso hawlaha loogu adeegayo
ubadka Soomaaliyeed ee qurabaha ku nool,
baahida badanna u qaba afkooda hooyo, iyadoo
ka duulaysa halkudheggeeda ah “u hiilli afkaaga
hooyo”.

Wafdi Akadeemiye-Goboleedka
AfSoomaaliga oo ka gaybgalay
Toddobaadkii Dhaganka Milano

Wafdi sare o0 ka socda Akadeemiye-
Goboleedka AfSoomaaliga (AGA) ayaa ka
gaybgalay Toddobaadkii Dhaganka Soomaalida
(Milan Somali Week) oo lagu qabtay 6-
13/4/2019 magaalada Milaano ee dalka Tal-
yaaniga.

Xeeldheerayaasha cilmibaarista soo jeediyay
waxaa ka mid ahaa mudane Cabdiraxmaan Ab-
tidoon, Wakiilka Akadeemiye-Goboleedka
AfSoomaaliga (AGA) ee Qaaradda Yurub, oo
ka hadlay sheeko-carruureedda Soomaalida iyo
kaalinta ay ku leedahay barbaarinta ubadka.

Prof. Cabdulgaadir Ruumi, Wakiilka AGA ee
dalka Ingiriiska, oo ka hadlay sooyaalkii goridda
far Soomaalida; waxa kale oo uu ka warbixiyay
hawlaha iyo dadaalka Akadeemiye-Goboleedka
AfSoomaaligu ugu jirto u hiilinta af Soomaaliga.

Dadweynaha kala duwan ee goobta buuxiyay
ka sokow, Waxaa kale oo barnaamijka ka soo
gaybgalay madaxda ka socotay magaalada Mi-
lano, masuuliinta jaaliyadda Soomaalida,
agoonyahanno, qorayaal iyo marti sharaf kale.

Barnaamijka Toddobaadka Soomaalida waa
barnaamij sannadle ah, waxaana sannad kasta
lagu soo bandhigaa arrimo la xiriira dhaganka,
afka iyo fanka Soomaalida.




ABRIIL-JUUN 2019

WARSIDAHA AGA

BOGGA 10AAD

Dr Maxamed Daahir Afrax oo lagu

Maamuusay Shahaado-sharafyo

Qoraa sare Dr Maxamed Daahir Afrax, ahna
guddoomiyaha Akadeemiye-Goboleedka AfSoo-
maaliga ayaa hay ado dhowr ahi ku maamuuseen

shahaado-sharafyo.

London, UK; Ururka Haweenka Soomaaliyeed ee
UK, oo ay metelaysay Marwo Nadiifo Cali, ayaa
guddoonsiiyay qoraa sare Dr MAxamed Daahir
Afrax,

AfSoomaaliga,

guddoomiyaha Akadeemiye-Goboleedka
shahaado sharaf ay ku
maamuuseen kaalintiisa hormuudnimo ee u adee-

gidda afka hooyo iyo hal abuurkiisa.

Shahaadadan oo lagu guddoonsiiyay xaflad ka
dhacday 8/6/2019 magaalada London waxaa ka
soo qaybgalay hoggaamiyeyaasha jaaliyadda
Soomaaliyeed ee UK, aqoonyahanno, abwaanno
iyo dadweyne kale. Waxaa goobta ka soo jeedi-
yay erayo soo dhoweyn, ammaan iyo bogaadinba
isugu jiray akhyaar ay ka mid ahaayeen danijire
Sureer Abshir, Cabdulgaadir Bahdoon iyo Cumar
Yaasiin iyo Barfasoor Cabdulgaadir Ruumi;
waxaana maasnooyin ka tiriyay goobta Muxyiddiin

Xuseen Ciid iyo Axmed Juujuule.

Bristol, UK: Xaflad si heer sare ah uu u soo
agaasimay Ururka Horumarinta Dhaganka iyo
AfSoomaaliga (HADHSO) ee ka dhisan dalka
Ingiriiska ayaa Dr Afrax lagu guddoonsiiyay sha-
haado sharaf, oo uu guddoonsiiyay madaxa
HADHSO mudane Axmed Dhagaxtuur.

Xafladdan oo la gqabtay 23/3/2019 waxaa ka soo
gayb galay aqoonyahanno iyo dadweyne ka tirsan

Jaaliyadda Soomaaliyeed ee UK.

Sidoo kale, xafladdani waxaa lagu daah-
furayay daabacaadda cusub ee Qisada maa-
na-faay ee uu qoray Dr Maxamed Daahir

Afrax afartan sanno ka hor.

Dr Afrax, oo shahaadada PhD ku haysta
suugaanta af Soomaaliga, hore ayaa loogu
maamuusay shahaado sharafyo dadaalkiisa u
hiillinta afka hooyo iyo hal abuurkiisa. Da-
daalkani wuxuu isugu jiraa dhanka qoraalka
iyo hal'abuurka, 00 wuu qoray sheeko-
faneedyo caan baxay iyo cilmibaarisyo af
Soomaaliga iyo suugaantiisa ah. sidoo kale,
dhanka abaabulka iyo hogaaminta u adeegid-
da afka
abaabulkiisiina hay'adaha ka dhashay waxaa

ka mid ah

hooyo, qayladhaantiisii iyo

Naadiga Qalinleyda iyo
Hal'abuurka Soomaaliyeed (SomaliPen) iyo
Akadeemiye-Goboleedka AfSoomaaliga
(AGA); sidoo kale, wuxuu xubno ka yahay
hay'ado caalami ah oo ka shageeya af Soo-
maaliga, sida Akademiyada Afafka ee Afrika,

African Academy of Languages - ACALAN).

WARAR KALE OO XUSID MUDAN

Golaha Abwaannada oo Xus iyo
Duco u Sameeyay Abwaan Singub

Golaha Abwaannada Soomaaliyeed oo kaasha-
naya Akadeemiye-Goboleedka AfSoomaaliga
ayaa kulan xusuus iyo duco waxa ay u
sameeyeen Alla ha u naxariisstee Abwaan Max-
amuud Cabdullaahi Ciise ‘Singub’. Kulanka o0 si
weyn looga soo qaybgalay ayaa 23/6/2019
waxaa uu ka dhacay Xarunta Ex-Fiyoore ee

magaalada Muqdisho.

Ducada ka sokow, waxaa goobta ka hadlay ab-
waanno iyo masuuliin kala duwan, oo ay ka mid
ahaayeen: Guddoomiyaha Agalka Sare Md, Cab-
di Xaashi Cabdillaahi, Wasiirka Dhallinyarada iyo
Isboortiga Xildhibaan Khadiijo Maxamed Diiriye;
Kusimaha Guddoomiyaha Golaha Abwaannada,
Md Xirsi Dhuux Maxamed; Maareeyaha Golaha
Murtida iyo Madadaalada, Maxamed Abuukar
“‘Ma’da”; Agaasimaha Warfaafinta Madax-
tooyada, Cabdi-Nuur Shariifka; Madaxa Tab-
abbarada Akadeemiye-Goboleedka AfSoomaali-
ga (AGA), suugaanyahan Cabdullaahi Shiikh
Cabdi Aadan
Dhuux.

“Gacanka”

iyo Abwaan Cabdi

Wasiirka Shaqada DFS iyo
Wakiilka AGA ee Sweden oo ka
Qaybgalay Bandhig Buugeed

Wasiirka Shagada, Shagaalaha iyo arrimaha Bul-
shada ee Dawladda Federaalka Soomaaliya
Xildhibaan Sadiiq Xirsi Warfaa iyo Wakiilka Aka-
deemiye-Goboleedka AfSoomaaliga ee Sweden,
(Wadaad),
magaalada Zurich (Switzerland) kaga qaybgalay

mudane Xuseen Maxamed ayaa
“Habeenka Hal-abuurka iyo Qoraaga”, oo lagu
soo bandhigay buugaag kala duwan. Wasiirku
wuxuu ku guubaabiyay inay ku dadaalaan af-
kooda hooyo. Xuseen Wadaad, oo isna goobta
ka hadlay ayaa ka warbixiyay hawlaha Akadeem-
iye-Goboleedka iyo kaalinteeda u adeegidda af-
ka hooyo.

Sidoo kale, mudane Xuseen Wadaad, wakiilka
AGA ee Sweden, wuxuu ka qaybgalay kulan
bandhig buugeed lagu gabtay magaalada Skien,
Norway.
Bandhigyadan waxaa lagu soo bandhigay
buugaag kala duwan, waxaana ka soo qaybgalay
masuuliin,

gorayaal, = aqoonyahanno, iyo

dadweyne kale.

Muxaadaro Cinwaankeedu
Yahay“Qor oo akhri” oo
lagu Qabtay Muqdisho

Muxaadaro cinwaankeedu yahay “Qor oo akhri”,
uuna soo gabangaabiyay Naadiga Akhristayaa-
sha Xamar ayaa 28/6/2019 lagu qabtay
magaalada Muqdisho.

Muxaadaradan waxaa soo jeediyay Sheekh
Cabdixayi Sheekh Aadan, waxaana ka soo
gaybgalay dhallinyaro ka kala socday naadiyada
iyo jaamacadaha magaalada Muqdisho.

Sannadahan dambe waxaa soo badanaya dhal-
linyarada Soomaaliyeed ee daneeya af Soo-
maaliga iyo hal abuurkiisa. Tani waxa ay qayb
ka tahay xoojinta nabadda iyo xasilloonida dal-
ka.

Dhallinyaradani waxay u hamuun gabaan, da-
daal bandanna ku bixiyaan, sidii ay sare ugu
gaadi lahaayeen xirfaddooda adeegsiga afka iyo
goraal-curinta toolmoon.

Naadiga Akhristayaasha Xamar, ee muxaadara-
dan soo gabanqaabiyay, wuxuu ka mid yahay
naadiyada ugu firfircon magaalada Muqdisho ee
iska xilsaaray abaabulidda kulammo ay dhal-
linyaradu agoontooda sare ugu gaadaan iyo sidii
loo kobcin lahaa akhriska iyo qoraalka dhal-
linyarada Soomaaliyeed.

Maantana Waxaa Innaga Baxay
Saddex Ruugcaddaa
Afka iyo Hal abuurkiisa

Geeridu waa xaq! Laba bilood gudahood ayay
innaga baxeen saddex ruugcaddaa lafdhabar
u ahaa af Soomaaliga iyo hal abuurkiisa.

Waxaa u dambeeyay abwaan Maxamuud
Cabdulllaahi Ciise “Singub” (1944-2019) oo
Addis Ababa ku geeriyooday 18/6/2019. San-
gub wuxuu ka mid ahaa haldoorka kobciyay
fanka iyo suugaanta casriga ah. Waxa saddex
maalmood ka horreeyay abwaan Saxardiid
Maxamuud Cilmi ‘Jabiye’ oo Hargeysa ku
geeriyooday 15/6/2019. Abwaan Jabiye ayaa
lagu xusuustaa heesaha xorriyadda ee
taabbagalay. Waxaa laba bilood ka horreeyay
Cabdullaahi Maxamed Sheegow oo Mugdisho
ku geeriyooday 19/4/2019, kana mid ahaa
madaxda saxaafadda, qoraallna uu ka
sameeyay af Somaaliga.

Akdeemiye-Goboleedka AfSoomaaliga “AGA”,
00 ugu horreeyo guddoomiyaha Dr Afrax
waxay tacsi tiiraanyo leh u diraysaa umadda
Soomaaliyeed, bahda dhaqanka iyo afka, gaar
ahaan eheladii ay ka baxeen raggaas giimaha
leh. Alla ha naxariisto, janadii Firdowsana ha
ka waraabiyo.

KORORSO AQOONTAADA AFKA HOOYO

Heesta Calanka Soomaaliya

Muusigga astaanta u ah calanka Soomaali-
ya, waa laxanka ama luuqda heesta ‘qoloba
calankeedu waa cayn.

Erayada heesta waxaa tiriyay abwaan
Xuseen Aw Faarax Dubad, laxanka waxaa
saaray abwaan Cabdillaahi Qarshe

Qoloba calankeedu, waa caynoo.
Innaga keennu waa, cirkoo kala ee
aan caadna lahayn, ee caashaqa ee

Xiddig yahay cadi, waad na ciidamiis ee
carrada keligaa, adow curadee
cadceedda sideeda, caan nogo

Qoloba calankeedu, waa caynoo
Innaga keennu waa, cirkoo kala ee
aan caadna lahayn, ee caashagaye

Cashadaad dhalataa, Caloosheenna

Sidii culaygii, cidaad maris ee
Allow ha ku celin, cawooy dhaha ee

Qoloba calankeedu, waa caynoo
Innaga keennu waa, cirkoo kala ee
aann caadna lahayn, ee caashaga ee

Shanteenna cududood, cadkii ka magnaa
Adow celiyo, na caawimayee
Waa calaf cimriga isku keen simmay ee

Qoloba calankeedu waa caynoo
Innaga keennu waa cirkoo kala ee
aan caadna lahayn ee caashagaye.

Soomaalaay Kulligaa

Heestani waxay ka mid tahay heesaha
taabbagalay ee la tiriyay maalintii calansaarka
1960.

Waxaa tiryay abwaan Saxardiid Maxamuud Cilmi
(Jabiye) oo dhowaan geeriyooday

Waa kii aynu rabnee
Kifaaxiisa galnee
Soomaalaay kulligaa
Kulmiyaa la sudhee
“Kadabaa” dhaha eey!
Kadabaa! Kadabaa!
Kadabaa! kadabaa!

Korodhsiimo helnoo
Kaalinteennii galnee
Soomaalaay kulligaa
Kulmiyaa la sudhee
“‘Kadabaa” dhaha eey
Kadabaa! Kadabaa!

Kadabaa! kadabaa!

Gaajadii kululiyo
Kuduudkii ka kacnee
Soomaalaay kulligaa
Kulmiyaa la sudhee
“Kadabaa” dhaha eey
Kadabaa! Kadabaa!

Kadabaa! kadabaa!

Kun facii la cadaab
Kufrigii erinnee
Soomaalaay kulligaa
Kulmiyaa la sudhee
“‘Kadabaa” dhaha eey
Kadabaa! Kadabaal!
Kadabaa! kadabaa!

Waa kii aynu rabnee
Kifaaxiisa galnee
Soomaalaay kulligaa
Kulmiyaa la sudhee
“Kadabaa” dhaha eey
Kadabaa! kadabaa!
Kadabaa! Kadabaa!
Kadabaa! kadabaa!

SUUGAANTA & HAL’ABUURKA
Ismoog (Sheeko Gaaban)

Mar waxay korayaan fadhiga dushiisa, mar
waxay ku boodayaan kursiga, marna daaqadda
gaaban ayay u cirbadhiibsanayaan. Waxay
farxadda u wareejinayaan sida ay marwaxaddu
u wareejiso hawada. Waa waqtiga aan isku soo
harno aniga, Nuur iyo Nimco. Iraad oo ka weyn
mataanahan, waxa uu jiraa dugsiga halka
Istaahil oo curaddayda ah bilawday dugsiga
dhexe.

Haddii aan dib u xusuusto meeshii aan iska
helnay aniga iyo carruurtaydu, waxaan dar-
eemayaa farxad iyo khajil wada jira.

Waan xusuustaa galabtii uu aabbe ka soo hor-
maray wagqtigiisii caadiga ahaa. Markay hooyo
u diyaarisay shaahiisa caanaha lagu kariyay,
ayay weydiisay farxaddiisa aan dabiiciga
ahayn. Anigoo albaabka taagan, ayuu i
maqashiiyay magac aan ka diday. “Faadumo”
ayuu ku ekeeyay oo llaahay mahadiyay dhawr
jeer kuna salliyay Nabiga NNKH.

Waan soo dhagaagay oo weydiiyay “Aabbe,
ma arladaa nabad ka dhacday, waa maxay
sida aad u faraxsan tahay?” “Nabad waan
sugaynaa” ayuu ku ekaystay. “Haddaa, waa
maxay farxadda kaa muuqgato?” ayaan ku celi-
yay. “Eeddadaa Faadumo” ayuu yiri mar kale.

Waxaan soo xusuustay beeraha Afgooye
markaan ciidda u tagno, siday geedaha nooga
soo dajin jirtay, intay canaan kulul dabada noo
gabato! “Ma dhimatay?!” ayaan weydiiyay. Ani-
goo ka naxay kelmaddaas markii dambe.
"Wiilkeedii weynaa ayay kuu soo doontay” ayuu
yiri oo shaahiisii kabbaday.

Dhulka ayaa ila gariiray, gariirkiisana waxaan
ka dareemay salilyada gowsaha dambe.
“‘Maxaa tiri aabbe?” ayaan weydiiyay, anigoo
taagnaan la’. “Waan ku siiyay’ wuxuuna sii
raaciyay “Waxaan llaahay ka baryay in uu wax
kuugu daro xidid kheyr leh, wuuna iga agba-
lay.” Waxa uu ku xamdiyay llaahay dhawr jeer
oo kale...

“‘Aabbe, llaahay ka bari Janno oo cadaab ka
magangal!

Maxaa aniga iigu Alle tuugaysaa, ma culays
ayaan kugu hayaa?” Markay intaaasi afkayga ka
soo fakatay ayaan is xasuustay, isna qabtay!
“‘Way imaanayaan ee dhar wanaagsan xiro” ayuu
yiri oo kabbadii ugu dambaysay ee shaaha fiigsa-
day.

Eeddo Faadumo iyo canaanteedii kululayd ayay
maskaxdaydii dib u naqtiintay. Dhulka ayaa ila
wareegay! Oohin illinteedii wadata ayaa igu soo
degtay! Intayna afkiyo isha soo dardarin ayay
naftaydu isla hadal iyo talo ku dhagaaqday.
“Oohin maxay ii tari?.. Waxba! Sideed yeeshaa,
oo aad lafahaaga uga badbaadisaa in Eeddo
Faadumo sodoh kuu noqoto... Yaa aabbo igala
hadla... Hooyo cid kuu dhaantaa ma jirto, ee
iyadu aabbo ha kaala hadasho... Waa sax,
aabbo ha kaala hadasho.”

Intaan dhankii hooyo jalleecay ayaan ku beerlax-
awsaday “Hooyo la hadal aabbe....” Intaan ha-
dalka dhammeeyaba igama sugine “Aniguba
waan kula jeclahay reer wanaagsan” ayay iga hor
keentay!

soo xirtay albaabkii. Waan ooyay, oo ooyay...

Habeenkii aan u soo wareegayay gurigan, wad-
dada Afgooye iyo Xamar way igala soo gaabatay
sidii hore. Markii aan tagnay gurigii eeddo,
waxaan eegay meelihii aan ku ciyaari jiray.
Waxay iigu muugdeen boholo aan waligood la
degin. Wiifowgii aan fuuli jiray, xariggiisii ayaa ila
noqday xariggii daldaadda.

Markii aan galay qolkii la ii diyaariyay, alaabta oo
dhan way cusbayd haddana duug ahayd. Anigoo
dul gotomo sariirtii oo iska ilaalinayo dhagaaq
ayuu soo galay ninkii lay soo afduubay!

Suuga oo nagu dhow darteed, shanqarta al-
baabka waxay ku dhex milantay tii buuga suuqa.



ABRIIL-JUUN 2019

Nalkii daciifka ahaa dhexdiisa ayay indhahaygu
gabteen garbihiisa ka soo muuqgday jirkiisa intiisa
kale. Naftayda ayaa iskula sheekaysatay "Dhib
iiguma filna miyaa in aan Eeddo Faadumo xukun-
keeda hoos tago, waa maxay gooriilahan aan
ugu soo galay godkiisa!" “Ma cashaysay?” ayuu
ku vyiri cod dib ii xusuusiyay gariirkii dhulka.
Maqalka codka ayaan ku dhigay dharkii carruurn-
imada oo aan ku xirtay dharkii masuuliyadda.

Toddobaad “waayihiisa leh” ka dib, waa Eeddo
Faadumo iyo caadadeede, waxay amartay in salli
la fidiyo, ka dib la sii dulsaaro kursi la iigu talag-
galay. Yaab! Waxaan u qaadan waayay badida
haweenka goobta isugu yimid. “Ma waxay isugu
yimaadeen inay arkaan in aan wali noolahay iyo
in kale”™ Indhaha ayaan ka mirig mirig siiyay...
Indhahaygu waxay qabteen maradii guduudnayd
ee qaabka shaashka lahayd ee la ii soo xiray.

Eeddo Faadumo ayaa dumarkii goobta dhoobnaa
ka soo dhex baxday. Shaash ka guduud badan
marada aan xiranahay, intay bacdii ka fiigday, oo
afartiisa gees igu wareejisay ayay madaxa iigu
duubtay.

Istaahil ayaa timid. “Hooyo, maanta sidee buu
kuu ahaa imtixaamku?” ayaan weydiiyay. “Aad
buu u adkaa” ayay markiiba la soo booday.

Adaygaas imtixaamka Istaahil ayay la mid tahay
noloshu. Laakiin, waa in aan ku baasnaa, waxay
nagu qaadataba.

Afar iyo toban sano oo ay Istaahil jirto iyo san-
nadkii aan ka soo horreeyay ee aan ku qaatay
gurigan suuqa la dariska ah, waxay ii ahayd
sannado midabbo badan leh.

Waxaa yimid Iraad! “Hooyo, maad guluusyada
isku aadisatid?” Anoon jawaabba ka sugin, in-
taan Istaahil jalleecay ayaan ku iri “Gacmihiisa
waa wada khad ee ka soo dhaq Istaahileey”.

Shan iyo tobankaas sanno dhexdoodo ayaan
isku helnay aniga iyo afartayda carruura. Guur-
ku waa sidii murxaha buneed.

Mar la dubayo, mar la ridgayo, mar kalana la
karinayo... laakiin ugu dambayn nolosha
dhammaystirayo.

Sannadadaas dhexdooda, eeddaday waxay
dhaqangelisay sodohnimada in ka badan eed-
danimada. Way xukun adag tahay, laakiin, way
galbi fiican tahay. Qalbigeeda waxa uu u cad
yahay sidii caanihii, taas oo aan ku bartay san-
nadihii aan la qaatay.

Maalinkii aabbe igu lahaa, wiilka eeddadaa
baan ku siiyay, waa qurux badnaan lahayd had-
dii la i siin lahaa jadwalka noloshayda oo ay ku
goran yihiin xataa magacyada carruurtaydu.

Laakiin, waxaa huran in aad marto nolosha
baalasheeda ismoog!

W.Q Saynab Xaaji Axmed (Ugbaad)

Maahmaah
Meel hoo dooneyso hadal waxba kama taro

Waxaa loogu maahmaahaa, marka ay arrini u taagan tahay, adduun ama xoolo la dhiibo,

ciddii wax laga doonayey in ay hadal wax u doodsido ama dib ugu dhigo damacdo.

Maahmaahdu waxa ay baxday, markii nin deyn loogu gola fadhiyey maantana far
baa meydh la’ iyo cay. Gudidii arrinta ku dhex jirtey nin ka mid ahaa baa markaas ha-
dalkii gaatay oo yidhi: “meel hoo doonaysa hadal waxba kama taro ee waxa lagaaga

fadhiyo keen”.

1
I
1
1
1
I
1
1
dayn la isku leeyahay ha na nogdeen ama deeq la isweydiisanayo e, ee uu qofkii ama :
1
1
1
I
1
1
1
I



T00DOGAADKA XORRIYADDA
SUOMARLIDA
26 JUUN - 10A LULLYC




